
PUXTE:

Ev gotar beré xwe dide vekolina statuya zimané Kurdi ya di nav diroké de. Statuya
ziman bi fonksiyona ziman an ji bikaranina ziman ve elegedar e. Ji bo statuya ziman
taybetmendiyén sereke, statuya gan(nf, orjina ziman, asta standardizasyoné G zin-
diblna ziman in. Ev taybetmendiyén statuya ziman bi rewsa siyasi, ¢candi, abori
G diroki ve girédayl ne, bi bandora van diyardeyan statuya ziman, di nav kaniya
demé de diguhere. Weke zimaneki Kémar statuya zimané Kurdi ji bi bandora wan
diyardeyan hatiye guherin. Li gor van yekan em é hewl bidin li gor sé serdeman
veguherinén di statuya zimané Kurdi de digel minakén cthané analiz bikin. Ev sé
serdem, serdema feodaliteyé, serdema netewe dewleté ( serdema hilwesandina
netewe dewleté ne. Di serdema feodaliteyé de ji ber ku patronaja mirektiyan li ser
zimané Kurdf heb(ye statuyeke siyasi ( ¢candi ya zimané Kurdi heblye, di serdema
netewe dewleté de, di encama prosesa modernizasyona Tirk de O bi tékglyina
mirektiya Kurdan ve zimané Kurdi di bin zext ( zordariyan de maye G statuya xwe
ya siyasi wenda kiriye. Di serdema hilwesandina netewe dewleté de bi sistblna
fikrén neteweperweriyé ve zext ( zordariyén li ser zimané Kurdi ji sist blne, 1€ di
vé serdemé de ji ber sedemeén civaki (i abori statuya ¢andi ( civaki ya zimané Kurdi
di ber tékglné de ye.

Béjeyén sereke: zimané Kémar, statuya ziman, feodalite, netewe dewlet, moder-
nizm.

of language status are related to politic, cultural, economical and historical situ-
ations, language status can also change with these impressions. As a minorited
language, the status of Kurdish language has continually changed because of the-
se impressions for hundred of years. In the light of these facts, we will analyze
changes in the status of Kurdish language in three terms by compraing with some
languages putting through the similar process. These periodas are feudal, nation
state and deconstruction nation state periods. In feudal period, there were the
cultural and political status of Kurdish language because it had patronage by the
Kurdish emirates, in the nation state as a consequence of Turkish modernization
process and collapsing of the Kurdish emirates, Kurdish language put through hard
process and lost its political status. In deconstruction nation state, nationalism lost
its influence, bans on Kurdish language was partly removed by Turkish state but
Kurdish language has no cultural and politcal status because of social and econo-
mical challenges.

Keywords: minorited language, language status, feudality, nation state, moder-
nism.

1. DESTPEK

Wek tégeh statuya ziman tégeheke bi realitiyé ziman ve girédayi ye. Statuya
ziman ew tist e ku axeveré wi zimané ¢i dikin bi vi zimani, yan ji ev ziman ji aliyé
¢andi, kulturi, siyasi G abori ve bi kéri ¢i té. Li vir diyardeya heri giring ji bo statuya
ziman fonksiyona ziman e. Lewra bi guherina fonksiyona ziman statuya ziman ji
diguhere. Ew ¢ax mirov dikare bibé&je ku statuya ziman bétir bi fonksiyona ziman
ve girédayi ye. Ev fonksiyon ji statuya siyasi, ¢candi @i abori ya ziman diyar dike. Lé
hin ziman ji hene digel ku li nav civaké xwediyé sattiteyeke ¢candi ne ji ji ber ku
ji aliyé dewletén serdest ve nayén gebdlkirin, ne xwediyé statuyeke fermi ne. Ev
ziman weki zimané minoriti téne gebutlkirin. (Gruyter, 1989: 4-19)

Zimanén minoriti (zimanén kémar) ew ziman in ku li welaté ku ew 1é téné
axaftin ne xwediyé statuyeke politik @ ideolojik in. Ev rastiyeke van zimanan e
ku ji ber ku ji héla dewleteké ve li ser wan zimanan patronajek tunebiiye, weki
zimanén fermi nebiine xwedi prestij (i nehatine parastin. Bo nimtne li Ispanyayé
zimané katalani @ li Fransayé ji zimané bretoni zimanén bi vi rengi ne. Axéverén
van zimanan zimané xweyi dayiké weki zimané yekem @ zimané fermi ji weki zi-
mané diiyem fér dibin 1é bi destpékirina dibistané vc hini zimané fermi dibin. Ev
zimanana li herémé ku ew ¢ tene axaftin bi sedan salan desthilatdar btine Ié bi bi-
linbtina hismendiya netewe dewleté ve zimané fermi li ser axéverén van zimanana
hatiye ferzkirin @ gelek zimanén minoriti iro ji aliye zindibiné ve di nav xetereyan
de ne. (Trask, 2007: 171-172)

Lébelé carinan thtimal heye ku zimanek di herémeké de weki zimaneki minoriti
bé qebulkirin ji li heremeki din xwedi statuyeke desthilatdariyé be. Bo nimtne zi-
mané rusi li Polonyay¢ ji ber ku ne xwediyé statuyeké ye, weki zimaneki Kémar
té gebutlkirin lébelé zimané Rusi li Rsyayé xwediyé statuyeke fermi ye (Moskal,
2004: 3). Di nav vé konteksé de Kurdiya Kurmanci @ zazaki ji ber ku li Tirkiyeyé
ne xwediyé statuyeke fermi ne @ patronejeke li ser wan tuneye, mirov dikare li vi
pargeyé Kurdistané zimané Kurdi weke zimaneke minoriti binirxine. Lé em nika-
rin ji bo Kurdiya Sorani heman tisti bibé&jin. Cimki li vi pargeyé Kurdistané zimané
Kurdi weke zimaneki fermi ji héla dewleta Iraqé ve té gebtilkirin 1 ligel vé yeké
ji li ser Kurdiya Sorani patronaja heréma Kurdistané heye. Ji ber vé yeké Kurdiya
Sorani ne zimané minoriti ye, beravaji vé ew xwedi statuyek fermi ye. Ji ber van
sedeman li vir dema em dibéjin zimané Kurdi weke zimané minoriti qesta me jé
Kurdiya Kurmanci @ zazaki li Tirkiyeyé ye.

Lé li vir divé em behsa rewsa Kurdi ya li Irané ji bikin. Li wir rewsa ziman
piceki tevlihev e. Cimki li vi par¢éyé Kurdistané zimané Kurdi her ¢endi nehati-
be gedexekirin ji weke zimaneki fermi ji nehatiye qebulkirin. Wesanén Kurdi di
desté dewleta Irané de ne. Bo nimfine di sala 1970yi de li zaningeha Tehrané li
fakulteya zimanén antik du dersén Kurdi li bernameyé hatine zédekirin. Her ¢endi
ev helwesteke politik be ji armanca vé dersé ew bii ku beré Kurdan bidin dewleta
Trané @ gotine ku zimané Kurdi zimaneki Irani ye @t gedim e. (Hassanpour, 2005:
478) Bi rasti ji Kurdi G Farisi ji aliye binyadé ve du zimanén pir nézi hev in. Lewma
ji ji bo zimanén bi vi rengi tégeheke wek “zimanén heremi” (Regional languages)
té bikaranin. Tékiliya van zimanan bétir ji aliyé diroki, etniki @i ¢andi ve bi zimanén
majoriti ve heye. (Moskal, 2004: 3). Lewra zimané Kurdi li Irané ji ne weki zimané
minoriti ye lébelé weki zimaneki herémi té nirxandin.

Zimané Kurdi weki zimaneke minoriti bi gisti ji sé serdemén giring derbas
biye, ango di sé serdemén cihé de ji ber bandorén siyasi, civaki ¢ abori statuya zi-
mané Kurdi ya di nav civaké de guheriye. Ev sé serdem serdema feodaliteyé, serde-
ma netewe dewleté 1 serdema hilwesandina netewe dewleté (deconstructed nation
state) ne. Li gor qeneeta me serdema feodaliteyé bi hatine Selgtiqi it Osmaniyan
nav axa Kurdistané dest pé dike. Serdema duyem ji pisti Soresa Frensi dest pé dike
ku em & vé serdema weke serdema netewe dewlet pénase bikin @ vé serdemé ji
di nav xwe de, em ¢é bikin du bes. Besa yekem ji Soresa Fransi heya hilwesandina
Dewleta Osmani, besa duyem ji ji hilwesandina Dewleta Osmani heya salén sésti
ye. Serdema séyemin serdema hilwesandina netewe dewleté ye ku pisti seré cihané
yé duyemin dest pé dike. Bi vi awayi em dé hewl bidin ka kijan diyardeyén siyasi,
civaki @1 abori bandor li ser gesedana statuya zimané Kurdi kirine @ ¢i guherin di
statuya zimané Kurdi de ¢é btine?

2. SERDEMA FEODALITEYE

Di sedsala 11. G 14. de Tirk & mongolan gelek éris li ser axa Kurdistané pék
anin i ew rews bt sedem ku li Kurdistané gengesiyén mezin ¢é bibin @ gelek esirén
Kurdan cih @ warén xwe biterikinin. Di sedsala 16. de du dewletén pirnetewe Os-
mani @ Irani li herémé desthilatdariya xwe xurttir kirin. Ew her du dewlet ji bo ku
desthilatdariya xwe qaim bikin diviyabi pistgiriya emirtiyén Kurdan bigrin, lewra
ji gelek politikayén cihé li ser Kurdistané mesandin @ bi vi awayi Kurdistan dagir
kirin. (Bruinessen, 2013: 204- 205) Lé Kurd bétir beré xwe didin Dewleta Osmani
ku sunni ba. Bist mirén Kurdan beri ku bicin sefera Irané biati siltan Selim dikin.
Serkésé vi kari ji Idrisi Bedlisi bti ku beré séwirmendiya hikimdaré Akkoyuniyan
kiribti. (Bruinessen, 2013: 215) Pisti vé serdemé Kurd di bin siya Dewleta Osmani-
yan de bin xwedi otonomi.

Di vé serdemé de kém zéde Kurd xwediyé desthilatdariyeke politik in. Li Kur-
distané bi ser navé emirtiyén Kurdan nézi ¢il emirti ava biine. Di seré her emir-
tiyé de bi unvana pasa, beg @ emir révebir hebtine @ sinorén wan diyar btne. Her
emirtiyek xwediyé artéseke birékiipék bt @t dema pédivi ¢é dibii ji esiran ji lesker
distandin. Her ¢endi di nav van emirtiyan de gelek axa @ begén feodal hebin ji di
encamé de li herémé desthilatdar mir btn. (Hassanpour, 2005: 127) Ji ber wan
sedeman di van salan de berhem hatine dayin @ li ser niviskarén wan patronajek
hebt.. Em dikarin bibéjin ku di vé serdemé de edebiyatek heye @ ew edebiyat di
bin patronaja aristokratén xwedi erd de @ di derdora diwanxaneyan de ava biye.
Lébelé ev ji rastiyek e ku di nav civakén esiri &t gundewar de gesedana edebiyateke
niviski zehmet e (Hassanpour, 2008: 83).

Weki Kurdan, Bretoni ji ji heman pévajoyé derbasbtiné. Welaté Breton ji aliyé
Normanan ve di sedsala 10. de hatiye dagirkirin. Normanan bi xwe re zimané
Frensi anine. Ji vé serdemé siinde zimané Frensi bliye zimané desthiltadariyé @
gimetek bi dest xistiye 1é Bretoni nebiiye zimané desthilatdariyé @ ji ber vé ji di
asteke nizm de hatiye nirxandin. Lébelé disa ji di nav gel de pir¢andiyek (diglossic
culture) hebitiye. (Donnkey, 2011: 26) Di rastiya xwe de di serdema feodaliteyé de
hem ji héla Kurd @ Tirkan ve @ hem ji ji aliyé ¢andi, oli @i etniki ve li Kurdistané
pir¢andiyek hebtiye. Di vé serdemé de zimané serdest zimané Farisi ye, gelek sair
0 edibén Kurd ne bi zimané Kurdi 1é bi zimané serdestan nivisandine. Bo nimtne
Idrisi Bedlisi berhema xwe ya li ser diroka Osmaniyan a bi navé Hest Behest ji bo
Siltan Bayezid bi zimané Farisi nivisandiye. Her wiha Serefxané Bidlisi berhema
xwe ya li ser diroka Kurdan Serefname bi zimané Farisi nivisandiye. (Zeki Beg,
2012: 26)

Her ¢end di vé serdemé de ji héla ziman ve tu gedexekirin tunebe ji, ji bo bi-
lindblina asta zimén divé desthilatdariyek hebe. Cimki di vé serdemé de kesén

rimeté didin sairan bétir giral/sah @ padisah in. Jixwe heger helbesteke saireki, bo
nimune li cem padisaheki Osmaniyan hatibe xwendin ew bétir miroveki qedirbi-
lind e. Lewra ji sair bétir di nav hewldané de ne ku helbestén xwe bi zimané Farist,
Erebi i Tirki binivisinin. Helbet hin kesén ji vé rewsé aciz in ji hene. Weki minak
Melayé Ciziri & Ehmedé Xani reaksiyonek ji vé rewsé re nisan dane. Amir Has-
sanpour vé reaksiyoné weki neteweperweriya feodal bi nav dike. Li gor Hassanpour
ev tégeh ji ber sert it mercén taybet én Kurdistané derketiye holé. Cimki Kurdistan
di nav du imparatoriyan de hatiye pargekirin. Kurd her ¢endi ji ciranén xwe bétir
ciwanmer @t mévanperwer bin ji di bin desthilatdariya ciranén xwe de dijin @ ji ber
ku begén Kurdan di nav xwe de biine parge parge statuya wan a politik ji ciranén
wan kémtir e (i ziman @ edebiyata Kurdi tené dikare bi pistgiriya padisaheki Kurd
pésve bice. Ehmedé Xani bi vi awayi neteweperweriya xwe ya feodal di pirtiika
xwe ya Mem 0 Ziné de formule kiriye. (Hassanpour, 2005: 128) Lewra em dikarin
bibéjin ku Xani padisaheki Kurd, bi hismendiyeke feodal dixwest ku ew padisah
ziman 0 ¢anda Kurdan biparéze. Ev ji nisan dide ku di vé serdemé de kém zéde li
ser zimané Kurdi ji aliyé mir G begén Kurdan ve patronajek heye. Lewra em dika-
rin bibéjin ku ji aliyé ziman ve serdema heri pésketi ev serdem e G em iro bi saya
sair 0 edibén weki Ehmedé Xani, Melayé Ciziri G Feqiyé Teyran dikarin bibéjin
ku edebiyata Kurdi heye. (Adak, 2013: 165) Hebtina kesén minani Ehmedé Xani,
Meleya Ciziri G Feqiyé Teyran di qesrén mirektiya Kurdan de di heman demé de
hebiina statuya siyasi ya zimané Kurdi nisan dide.

Di heman demé de mirov dikare bibéje ku di vé serdemé de ji aliyé statuya
¢andi ve zimané Kurdi li Kurdistané serdest e. Michael Chyet di gotara xwe ya bi
sernavé Neo Aramic and Kurdish an Interdisciplinary Consideration of Their Inf-
luence on Each Other de behsa kontakta zimani ya di navbera zimané Kurdi @
zimanén arami de dike @ dibeje ji ber ku komén etnik yén weki astiri G keldani di
nava civaka Kurdan de dijiyan, bivénevé di navbera zimané Kurdi @ van zimanan
de kontakta zimani ¢édib(, axéverén van zimanan digel zimané xwe zimané Kurdi
ji dizanibtin, di encamé de di navbera van zimanan de bi réya deynstendiné (bor-
rowing) hevkarigeriyek ¢édibt. Lé di vé hevkarigeriyé de bandora zimané Kurdi
bétir li ser van zimanan hebil. Lewra zimané Kurdi weki zimanéki candi li herémé
xwedi desthilatdar bl @1 axéverén zimané arami weki zimaneke duyemin xwe féri
Kurdi dikirin (Chyet, 1995: 231). Di dawiya de mirov dikare bibé&je ku di vé ser-
demé de Kurdi hem xwediyé statuyeke siyasi &t hem ji xwediyé statuyeke ¢andi ye.
Léji ber ku Kurdistan di navbera du imparatoriyén mezin de maye statuya zimané
Kurdi ji zimanén serdestan kémtir buye.

3. SERDEMA NETEWE-DEWLETE

3. 1. Ji Serdema Soresa Frensi heya Hilwesandina Dewleta Osmani

Pisti serdema feodaliteyé serdema netewe dewleté té ku vé serdemé ne tené ji
bo Kurdan her wiha ji bo hem@ neteweyén bindest gelek xetere di nav xwe de di-
hewandin. Pisti sedsala 16.-17. bi derketina fikra moderniteyé li Ewropayé di hemt
qadén civaki de gelek guherinén mezin r dan. Ewropa derbasi aboriya kapitalist
bt @ édi tu derfeta jiyané ji bo saziyén kevnare nemabii. Dewletén monarsik di bin
bandora van guherinan de man @ dixwestin di nav axa xwe de yekitiya desthilatda-
riyé saz bikin 1 ji ber van sedeman ji beg @ axayén feodal hem tesfiye kirin. Hem
ji aliyé idari & hem ji aliyé erdnigariyé ve rexistinén navendibiiné dest pé kirin. Edi
di parzemina Ewropayé de dewletén modern derdiketin holé. (Coskun, Derince,
Ugarlar, 2010: 11)

Modernizasyoné tené di qadén siyasi @i idari de dest pé nekir, her wiha ji aliyé
ziman ve ji divé standardizasyonek ¢ébtibtina. Ji ber vé yeké perwerdeya ku di di-
bistanan de dihate dayin diviyabti bi awayeki standart bihata dayin. Loma di vé
serdemé de politikayén zimani hatine mesandin. Ev politika ji bétir bi réya perwe-
deyé bi ziman 0 ¢andeke standart dihate dayin. (Ozkirimli, 2013: 159-164)

Digel vé yeké zimanek @ ¢andeke standart ji bi tena seré xwe téré nedikir.
Herwiha di nav van zimanén standart de ji tené zaravayek dihat bijartin. Bo nimi-
ne Anderson dema behsa wesangeriya kapitalist dike balé diksine li ser vé stan-
dartizasyona zimén @ dibéje ku wesangeriya kapitalist ji bili zimanén idari yén
herémi zimaneki iqtidaré ava kir. Bivénevé hin zarava bétir nézi zimané wesange-
riyé biin @ ji ber vé yeké yén din ji derfetén zimané wesané bépar diman. Mesela
di vé serdemé de Elmaniya bilind, Ingiliziya Qiral ¢ pasé Tayiya navendsi ji ber van
gesedanén siyast ji aliyé ¢andi  siyasi ve pés de ¢in. (Anderson, 2011: 60-61) Belé
weki ku li vir ji té xuyakirin dewletén modern (netewe dewlet) bi xwe re ziman @
¢anden standart anine.

Dewleta Frensi ji bo vé yeké nimiineya heri berbigav e. Weki ku li jor ji hate
izahkirin dewletén modern dixwestin ¢and @ zimaneki standart ava bikin. Réve-
berén dewleta Frensi ji di heman baweriyé de btin @i di sala 1789an de di parlemen-
toya Frensayé de biryareke wiha hate stendin:

Feodalizm ji bo ku pergala koledariya berdewam bike dixwaza ziman 1 zaravayén curbecur én
ku li Fransayé téné axaftin bijin. Ji bo yekiti G azadiya Fransayé divé em xwe dri vé yeké bihé-
lin. Ji bo yekiti &t berdewamiya komara me divé em yek zimani bikar binin. (Tigris, 2009: 32)

Her wiha dewleta Frensi weki dewleteke dagirker G métinger di wé baweriyé de

bt welat @ civakén métingeh civak G welatén pagvert ne @ divé ev civak @ welat li

gor normén modernizasyoné béne pésvebirin. Helbet nisaneya sarikiriné ziman @

canda frensi bti. Zimanén herémi di hemt qadén ¢andj, idari & perwerdehi de ha-

tin astengkirin @t qedexekirin. (Cigek, 2013: 48) Ji ber vé yeké Dewleta Frensi beré

xwe heri zéde da qada perwerdehiyé G politikayén pisaftiné li ser seré wan civakén

métingeh mesand. Bo nimtine Donnkey dema behsa minorizekirina zimané Bre-
toni di qada perwedehiyé de dike wan minakén jérin péskes dike:

Ji iro péve di hemt prosediirén téne péskerin @ di hema astén perwerdeyé de ji bili zimané

frensi wé tu ziman neyén bikaranin. Heger dema zarokek ji bili zimané dewleté (the offical

language) zimaneki din bi kar bine wi bi awayeki sistematik ceza bikin nan @ ava tisi bidiné 4
wi bisinin tuvaleté bi wi bidin paqijkirin. (Donnkey, 2011: 27)

Ne tené Dewleta Frensi, hem@ dewletén kolonyal bi heman higsmendiyé tevge-
riyane 0t xwestine pési ziman @ ¢anda welaté métingeh ji holé rakin. Dema kolon-
yalistan xwe gihandin parzemina Emerikayé dest nedan zimanén minoriti yén ku
mina wan sipi bin. Lé berevaji wé zimanén herémi (indigenous languages) yén ku
cermsoran bi kar dianin, xwestin ji parzemina Emriqayé rakin @ li stina wé ingilizi
bikar binin. Ji ber vé yekeé ji kolonyalistan hewl dan ku ¢ermesoran bikin xegperest
1 di nav ¢anda rojava de wan asimile bikin. Lewra ji wan weki mirovén ne medeni
i zimané wan ji weke zimané hovan (barbaric languages) bi nav kirin 1 ji bo ¢and
1 zimané ¢ermesoran ji parzemina Emrikayé biavéjin zarokén ¢ermsoran di dibis-
tanén xwe de dane xwendin @i zimané ingilizi hini wan kirin. (Schimd, 2001: 22-23)

Weki ku di serdema feodaliteyé de ji hate izahkirin Kurdistan ji héla Dewletén
Osmani @ Sefewi ve hatibli dagirkirin. Lé di vé serdemé de mirektiyén Osmani
kém zéde xwediyé otonomiyekeé btin lewra ji li ser zimané Kurdi patronajek hebi.
Lé helbet bayé moderniteyé bi ber Dewleta Osmani ve ji dihat. Di serdema mo-
dern de Dewleta Osmani hewl da ku mirektiyén Kurdan @ binyada civaki ku ji
teriget @1 axayén Kurdan pék té ji holé rake. Bi taybeti Siltan Mahmtidé II. heri
zéde lez daye ji bo van reformén civaki @ leskeri pék bine. Siltan Mahmtid dixwest
rejimén nivotonom én Kurdan bi tevahi ji holé rake. (Jwaideh, 2012: 118)

Politikayén navendibtiné bi xwe re standardizasyona zimén ji ani @ vé standar-
dizasyoné bi taybeti di serdema tanzimaté de dest pé kir. Ji ber ku di vé serdemé de
politikayén navendibtiné heri zéde di qadén perwerdehiyé i siyaseté de xwe didin
der 1 1i ser civaké yekzimani té ferzkirin, entelijanseke tanzimaté ava dibe @ ev
entelijans bétir di bin bandora Soresa Frensi de dimine. Ew ji wek selefé xwe Fren-
siyan tebaya xwe bi¢tik dibinin @ dibéjin ji bo pésvebirina huner @ edebiyaté divé
zimaneki standart bé qebulkirin. (Sadaoglu, 2002: 71) Ew hewldanén standardi-
zasyona ziman, di serdema Ebdulhemidé Duyem de édi xwe di qada perwerdehiyé

de ji dide der. Di sedsala 1869an de “Maarif-i Umumiye Nizamnamesi” té wesan-
din. Li gor vé nizamnameyé divé édili ser hemii axa Dewleta Osmani zimané Tirki
weke zimaneki mecbiiri bé xwendin. Lébelé mektebé biyaniyan (azinhk okullar1)
vé biryaré bi cih naynin. Ebdulhemid ji bo vé biryaré bi cih bine hin tevdiran wer-
digire G qantineké derdixe. Li gor vé qantiné ji bo vekirina dibistaneké divé ji pa-
disah destiir bé stendin. Taybetmendiyeke din a vé serdemé ew e ku Ebdulhemid
politikayén Islamist dimesandin { ji ber vé siyaseté alikari dida perwedeya Erebi
medreseyan. (Sadaoglu, 2002: 83-84) Ji ber van politikayan li Kurdistané du cure
dibistan hebtn. Di cureya yekem de perwedehiya fermi bi zimané Tirki dihate
dayin, di ya din de ji perwerdeya oli bi zimané Erebi dihata dayin. Di encamé de
Kurd ji her du dibistanan ji bépar diman @ zimané wan dihate marjinalizekirin. Ve
rewsé gelek rewsenbirén Kurd én vé serdemé aciz dikir. Bo nimtne Bediuzzeman
Seidé Narsi, di rojnameya Sark ve Kurdistané de bi sernavé “Kiirdler Yine Muhta-
ctir” nivisareke dinivisine @ balé diksine ser vé rewsé. Ew pend 1 siretan li Dewleta
Osmani dike @ dibéje hiin ji bo pésvebirina millet li Kurdistané dibistanan vedikin,
1é di van dibistanan de ji ber ku bi zimané Tirki perwede té dayin zarokén Kurdan
én ku vi zimani nizanin ji perwerdeyé bépar diminin G ew ji dibe gelek sedemén
gengesiyan. (Akpinar, 2009: 3-47)

Weki me li jor ji izah kir bi awayeki fermi cara yekem di vé serdemé de zimané
Kurdi weke zimaneki marjinal té ditin @t minorize dibe. Lé disa ji statuya ¢andi ya
zimané Kurdi di vé serdemé de kém zéde heye, lewra her¢cend zimané Kurdi di
qadén fermi de bé marjinalizekirin ji di nav civaké de xwedi statu ye. Bo nimfine,
Marchin Rzepka dema behsa wergerén incilén Kurdi yén sedsala 19min dike, dibé-
je ev wergerén Kurdi ne ji bo Kurdén xag¢perest hatine amadekirin, berevaji wé ev
werger ji bo Ermeniyén kurdiaxév hatine amadekirin. Lewra Ermeniyén ku di nav
Kurdan de dijin, di berdéla zimané Ermenki de zimané Kurdi dizanin. (Rzepka,
2015) Ev ji nisan dide ku zimané Kurdi di vé serdemé de xwediy¢ statuyeke civaki
biye G di heman demé de serdestiya statuya ¢andi ya zimané Kurdi ji nisan dide.

3. 2. Pisti Seré Cihané yé Yekemin Heya Serdema Hilwesandina Ne-
tewe-Dewletan

Pisti ku seré Cihané yé Yekemin bi dawi bti Komara Tirkiyeyé bi lezgini dest
bi avakirina netewe-dewleteké kir. Di Dewleta Osmani de netewe li gor zimané
wan an etnisiteya wan nedihatin senifandin, ew bétir li gor bir @i baweriya xwe
ya oli dihatin senifandin. (Yavuz, 2007: 6) Lé pisti ku Mustafa Kemal hat ser kar,
hemi tist serobino biin. Komara Kemalist xwe li ser bingeha medenibiin, laisizm
0 neteweperweriyé ava kir. Ev her sé tégeh di rastiya xwe de ne tégehén nt bin,
ji Jontirkan hatibtin wergirtin @ di avabina komaré de heri zéde ev her sé tégeh

derketin pés. (Sadaoglu, 2002: 170) Komara Tirk dixwest ku tékiliya xwe bi Islamé
re qut bike, lewra ji ji xwe re weke hem neteweyén cihané rehén diroki ava kir.
Anderson dema behsa vé yeké dike dibéje ku “Komara Kemalist bankeyén dewleté
én weki “Eti Bank” 11 “Sumerbank’é ava kir. Bi ithtimaleke mezin Ataturk ji di nav de
ew di wé bir il baweriyé de biin ku bingeha Tirkan ji Hitit i Siimeran dihat” Ander-
son serh datine @i dibéje “Zéde nekenin” (Anderson, 2011: 269). Her ¢end aniha em
li vé teoriyé bikenin ji ji bo wé serdemé ev ne meseleyeke kené bu. Di rastiya xwe
de Komara Kemalist dixwest bi awayeki sistematik hemi pir¢andiya anatoliyayé
ji holé rakeé. Di vé serdemé de saziyén weki Diroka Tirkan (Tiirk Tarih Kurumu)
hatin avakirin, teza diroka Tirkan (Tiirk Tarih Tezi) hate nivisandin. Bi vi awayi
ideolojiya kemalist kete nav hewldaneké ku dirok @ ¢ganda Tirkan bi demén kevna-
re ve giré bide {1 bi vi awayi hem ¢and G zimanén Anatoliyé ji holé rake (Caglayan,
2014: 50). Ernest Gellner vé serdemé weke serdema serkeftina serhildana netewe-
perweriyé 1t xwe ji holé rakiriné bi nav dike. Di vé serdemé de imparatoriyén pir-
candi hildiwesin, neteweperweri dibe tekane ¢avkaniya mesri ya siyaseté. Koma
etnik a majoriti (canda serdest) vé neteweperweriyé dide ser milé xwe, bicihanina
gedera neteweyé ji xwe re dike armanc i netew-dewlet ava dibin. Lé ev di nav xwe
de xetereyeké dihewine. Cimki di nav van netewe-dewletan de weki imparatoriyén
beré gelek etnisitiyén cihé hene. (Ozkirimli, 2013: 164) Komara Kemalist ji bo vé
pir¢andiyé ji holé rake ci ji dest hat kir; Ermeni tehcir kirin, Riim mubadele kirin.
Lé Kurd hina ji li ber ¢avan disekinin. Diviyab ew ji bihatana modernizekirin @
tirkkirin.'

Dewleta Kemalist bi awayeki biréktipék dest bi modernizasyon @ tunekirina
ziman 0 ¢anda Kurdan kir. Ji bo vé yeké plansaziyek hate ¢ékirin. Ev plan Plana
Islahata Serqé ye (Sark Islahat Plani). Li gor vé plané pésiya her tisti axa i begén fe-
odal divé ji holé bén rakirin @ di berdéla wan de geymeqam @ waliyén ku dikarin li
gori fermanén navendé tevbigerin bén tayinkirin. Dadgeh hatin avakirin @ yén ku
li hember biryarén dadgehé derdiketin dihatin cezakirin. Her wiha ji aliyé demog-
rafiyé ve ji fizibiliteyek hate kirin @ Kurd @ Tirkén li heremé dijin hatin hejmartin.
Tisté balkés ew e ku di gelek cihén raporén nepeni de bal té kisandin li ser Tirkén
ku bi Kurdi xeber didin @ yén ku tirkitiya xwe ji bir kirine:

Qezayén Cemiskezek, Carsancak, Xarput (i car mezrayén ku ji Tirkan pék tén zilamén Tirkan
bi Kurdi xeber didin @ dantistendina xwe ya bi Kurdan re bi Kurdi dikin. Li bajaré Sérté 7
gund li Mérdin 14 gund, li Midyadé 200 gund 0 li Stewré ji 14 gund digel ku Tirk in di bin
bandora vé rewsé de mane @ bi taybeti mér mecbtir diminin ku Kurdi fér bibin @ biaxivin.
(Bayrak 2014: 453) Gundi béyi ku béjeyeke Tirki zanibin dikarin dakevin bajar ¢t hemi pédi-

1 Edward Said dibé&je, candén serdest di nav wé hewldané de ne ku ¢candén din bikin weki xwe. Bo
nimine ji bo rojava, rojhilat tené dimeneké Rojava ye, ango rojhilat kopiyayeke xirab ya rojava ye.(
Said, 1998, 102) Dewleta kemalist ji bi heman mantaliteyé néziki civaka kurd biiye 1 ji kurdan re
gotine hiin Tirkén ¢iyayi ne. Ango Tirkén ne medeni cahil i nezan in, kopyayeke xirab én Tirkan.

viyén xwe bi cih binin. Mérén Tirkan ji sedi hesté mecbtir mane ku hini Kurdi bibin. (Bayrak,
2014: 457)

Ev nimtineyén jorin nisan didin ku li seranseré Kurdistané ziman @ ¢ganda Kur-
dan serdest in. Ew rewsa hané ji bo modernizasyon @ navendibtina Dewleta Ke-
malist xetereyek b, lewra ji divé ev pirsgirék bihata careserkirin 1 li gor qgewlé
Gellner hem(i bermahiyén Imparatoriya Osmant ji holé bihata rakirin. Di dewama
raporé de wiha té vegotin:

Ev erdnigariya Tirkiyeyé ku di desté me de maye nabe ku du milletén cihé li vé deré desthi-

latdar bin. Lewra ji divé li seranseré welaté me nifas @i desthilatdariya neteweya Tirk serdest
be. (Bayrak, 2014: 458)

Dewleta Kemalist li gor xwe ¢end tedbiran distine. Li gor van tedbiran divé bi
riya saredari (i ocaxén Tirkan zimané Tirki li stik G bazaran serdest be 1 ji bo zima-
neki din ré nede. Kurd bi daré zoré ji be divé hini Tirki bibin, dive li van deveran
dibistanén fermi vebin . mamosteyén qedirbilind werin tayinkirin. Divé heri zéde
giringi bi dibistanén kegan bé dayin @ bi gelek diyari @i tkraman ke¢ bén teswigki-
rin ji bo xwendiné.( Bayrak, 2014: 460)

Dewleta Kemalist weke selefé xwe yé Dewleta Frensi heri zéde ji bo ku zimané
Kurdi ji qada civaké rake i modernizasyona civaké pék bine, beré xwe da qada
perwerdehiyé. Ji bo avakirina netewe-dewleteké (i modernizasyona civakeé {1 vegu-
herinén ¢andji G siyasi, perwerde qada heri giring e @ bi taybeti ji ensitittiyén kegan
(Cigek, 2013: 51). Donnkey dema behsa vé mijaré dike dibéje ku Frensa bi daré
zoré li ser Bretoné ferz dikir ku zimané fermi é dewleté bi kar binin @ bi taybeti ji di
qada perwerde @ artésé de. (Donnkey, 2011: 27) Cimki mirovek bivénevé ji van her
du saziyan derbas dibe. Yani hemi zarok ji nav pévajoyeke perwerdehiyé derbas
dibin ¢ hemt mér ji mecbiir in ku leskeriye bikin.> Di van herdu qadan de zimané
fermi bi awayeki mecbiri té bikaranin @ eger mirovek zimané fermi nizanibe di
wan her du qadan de gelek zor @t zehmetiyan diksine. Mesela em dizanin ku me-
zinén civaka me yén ku bi Tirki nizanibtin dema di¢tin leskeriyé rasti gelek zor @
zehmetiyan dihatin @ di vegeré de di wé hismendiyé de btin ku divé zimané fermi
bé hinkirin. Yan na wé zaroké wan li leskeriyé gelek zor @ zehmeti biksinin. Heya
demén néz, beri ku televizyon bé gundan, kesén ku pigeki Tirki dizanibiin bétir ew
xort biin ku leskeriya xwe kiribtin. Lewra ji dema karmendek dihate gund ew bi

2 L& modernizasyona Tirkan ji gelek nim{ineyén cihané dijwartir e. Bo nimtine artésa Osmani dibe
artésa Tirk 1 sistema perwerdeyé tené nabe sistemeke nijadperest her wiha bi tevahi té militarizeki-
rin. Di gelek pirtiikén dersan de leskerén ku bi xwina xwe axa welat av dane temayén sereke ne. Artés
ji bo etnisiteya Tirkan saziyek piroz e @ desthilatdariya Tirkan temsil dike. Lewra ji em gelek caran
siloganén her Tirk lesker té diné (Her Tiirk asker dogar) Ji bili Tirkan tu dosté Tirkan tuneye (Tiirkiin
Tiirkten bagka dostu yoktu) dibihizin. (Bnr. Tuba Kanci, Aysegiil Altinay) Madem ev artésa piroz

aidi Tirkan e divé ziman G ¢anda fermi bas bé hinkirin. Lewra ji yén Tirki nizanin di legkeriyé de ji
sistemek perwerdeya legkeriyé derbas dibin (i zimané fermi hin dibin.

wan re eleqeder dibtin. An ji gelek zarokén ku bi Tirki nizanin gelek serpéhatiyén
wan én nexwes hebtin di dibistanan de. Zarokén Kurdan ji ber Tirki nedizanibtin
nikaribtin perwerdeyeke rast @1 dirust bistinin, beravaji vé rasti zext @i zordariyan
dihatin.

Zimané perwerdehiyé li dibistanan bi Tirki ye i digel ku hemti zarok Kurdi bag
dizanin jili dibistané nikarin bi Kurdi xeber bidin. Car caran dema ku hevaleki/é
wan bi Kurdi xeber bide, tén giliyé wi li mamosteyan dikin ¢ dibéjin “Mamoste ev
bi Kurdi xeber dide” Zarok ji ber ku Tirki bas nizanin nikarin perwerdeyeke rast
G dirust bistinin. Heta hin caran rasti 1édan @ heqereté tén @ bi pirani mamosteyé
wan six@ran dixin nav wan. Dema zarokek bi Kurdi xeber bide, sixtir vé agahiyé
digihinin mamosteyan @ mamoste ji zarokén ku bi Kurdi xeber dane ceza dikin.
Ji ber vé yeké ye di dibistanén fermi de heya niha ji xeberdana Kurdi weki tisteki
sermi G gedexe té ditin. (Coskun, Derince, Ugarlar, 2010: 124-142) Ji ber vé yeké,
zarok béyi zanina ferzkirina zimané fermi ya li ser wan hini zimané dibistané @
zimané malé dibin. Zimané fermi Tirki ye, zimané malé Kurdi ye.

Heger em bi kurtasi bibé&jin; di vé serdemé de dewlet bi hismendiyeke nijadpe-
resti néziki ziman @ ¢anda Kurdi biiye G xwestiye ku Kurdi ji hem@ qadén fermi
0 civaki derbixe @ heya asteké ji di vé meselé de bi ser ketiye @ texribatén mezin li
ser zimané Kurdi ¢é bline. Lewra édi li Kurdistané di qadén fermi de em rasti sopa
ziman 0 ¢anda Kurdan nayén. Li Kurdistané li ser zimané Kurdi kém xebat hatine
kirin. Di vé serdemé de statuya zimané Kurdi hem ji aliyé fermi ve & hem ji ji aliyé
civaki ve hatiye marjinalizekirin. Ji bo ji nt ve vejina ziman G ¢anda Kurdi divé em
heya salén sésti bisekinin.

4. SERDEMA HILWESANDINA NETEWE DEWLETE

Pisti seré cihané yé duyemin li seransaré Ewropayé texribatén mezin ¢é ban.
Em dikarin bibéjin ku di bingeha van serén etniki de fikrén neteweperweriyé he-
ban. Cimki di bingeha fikré neteweperweriyé de “em” @t “yén din” hene @ gelek ca-
ran “em” li hember “én din” hestén weki tirs G nefreté di nav xwe de dijin @ ev fikir
pir hésan e ku veguheze nijadperestiyé. Ji ber hindé di vé sedsala netewe-dewleté
de bi milyonan mirov xwe ji ber vé fikra neteweperweriyé dane kustin. (Anderson,
2011: 159-162) Fikra neteweperweriyé ji mirovahiyé re bextewari neani, berevaji
wé di bingeha réxistinén weki nazi 0 fasistén Italyayé de ev bir G baweri heye. Di
wan réxistin @ tevgeran de tu qimeté mirovahiyé tunebd, lewra ji divé wan hemd-
yan xwe di ber dewleta xwe de bidana kustin.

Pisti hate fémkirin ku netewe dewlet bi tena seré xwe ji gelan re bextewariyé
naine, édi weki tégeha mafé mirovan derket holé. Tégeha mafé mirovan bt parge-
yek ji ganda modern a politik. Tégeha mafé mirovan xwe di qada zimén de ji da

der @1 &di li ser mafén zimané minoriti ji nigas dihat kirin. Lewra gelek hikiimetén
Ewropi mafé civakén minoriti weke pirsgirékeke sereke diditin @ li ser disekinin.
Ev pirsgirék di nav saziyén weki Yekitiya Ewropoyé (i Neteweyén Yekbuyi de ji dibti
sedemén gelek niqasan. Ji ber van sedeman édi hate fémkirin ku netewe dewlet ji
¢andén cihé yén minoriti re ¢areseriyé naine, berevaji vé yeké netewe dewlet di
navbera komén majoriti &t minoriti de dibe sedemén ser i pev¢iinan. Ji vé asté siin-
da hin mafén kollektif hatin dayin ji bo civakén minoriti. (Eva, 2008: 6). Herwiha
dantistandina di navbera mirovan bi saya amfirén ragihandiné ve pésva ¢ti. Edi
tégehén weki pir¢andi @i pirzimani (cultural and linguistic diversity) derketin holé
0 li gelek deverén cihané li ser van tégehan hate rawestan. Di gelek deverén cihané
de bariyerén geopolitik G pésdarazi yén li ser zimanén minoriti hatin sikandin @
édi tegehén weki nirxén hevpar G wekheviyé derdiketin holé (Boada, 2001: 1)

Ji vé asté stinde, hin welatén Ewropi ji bo mafé zimanén minoriti G herémi,
hin gantinén nt qebtl kirin. Ji wan gantinan yek ji serta Ewropa ji bo zimanén
Minoriti (Europen Charter for Regional of Minorited Languages) ye. Li gor vé
serté zimanén minoriti weki mirateyeke ¢canda Ewropayé ye 1 divé ev ziman bi
awayeki fermi béne parastin @ ji bo parastina van zimanan hin tevdirén gantini
béne derxistin. Edi ev ziman hem di qadén fermi de ¢ hem ji qadén civaki de téne
bikaranin. Lébelé hemt dewletén Ewropi ev sert qebtll nekirin. Cimki ev di bin
insiyatifa hikiimetén van dewletan de bt.(Eva, 2008: 27)

Lébelé li Kurdistané mafé mirovan rengeki din stendiye. Ev reng rengeki sos-
yalist bti. Cimki sert & mercén Kurdén Tirkiyeyé ¢ welaté Sovyetistané bétir disibi-
ya hev. Di sala 1917an de li Rusyayé soreseke sosyalist pék té; desthilatdariya Car té
rixandin @ édi pésewayé komunistan tén ser kar. Lenin ji misextiyé vedigere @ di
bin réberiya wi de soresa Bolsevik ¢é dibe. Di vé demé de révebirén komunist rasti
pirsgiréka zimanén etnik tén. Cimki welaté Sovyetistané welateki pir¢andi @ pirzi-
mani ba. Té zanin ku li Sovyetistané di wé serdemé de bi sedan komén etnik 1 zi-
manén minorti hebtne. Ji ber vé yekeé ye ku politikayén ziman én li hember komén
etnik di avakirina desthilatdariya sosyalist de wé roleke sereke bilista. (Grenoble,
2003: 1) Ji ber rengé sosyalist é vi welati, qada ziman @ perwerdehiyé ji bo arman-
cén mezintirin weke amtreké hatiye bikaranin. Ji ber vé li Sovyetistané zimanén
minoriti nehatine qedexekirin 11 ji bo pésvebirina van zimanan derfetén giring ha-
tine dayin. Ligel vé yeké ji zimané Riisi weki zimané hevpar (lingua franca) hatiye
ditin @ di qada fermi de hatiye bikaranin. Ew ji dibe sedema niqasan, ¢imki li gor
hin kesan di bingeha hinkirina zimané Risi de disa armancake sovenist heye (Gre-
noble, 2003: 26). Di nav vé konteksé de li Sovyetistané li ser zimané Kurdi ji xebat
téne kirin @ gelek kurdologén mezin li vi welaté dest bi xebatén ¢andi @t akademik
dikin (Haig, Kiel, 2002).

Weki ku beré ji hate ravekirin zimané Kurdi di serdema netewe dewleté de di
bin zext @i zordariya dewleta Tirk de mabt. Kurdistan édi biibt herémeke leskeri
0 deng G awazén Kurdi bi gisti hatibtin birin. Vé rewsé heya salén sésti dom Kkir.
Pisti vé serdemé ji ber ku dewlet dixwaze pistgiriya axa @i séxan bigire amarén
cotkariyé (weki traktor) dide axayan, ceyrané diksine gundan 1 ji bo cotkariyé
riyén gundan ¢é dike. Ji ber van sedeman cotkarén Kurd békar diminin @ beré
xwe didin metropolan. Di van bajaran de proleteryayeke Kurdan a bajari ava dibe.
Hem ji ber pékutiyén axa @i séxan @ hem ji ji ber zordestiya dewleta Tirk di nava
vé ¢ina proleter de hisyariyeke neteweperweri ava dibe @ édi li ser meseleyén Kurd
0 Kurdistané niqas téne kirin. Pisti salén gésti darbeyeke leskeri ¢é dibe @i di sala
1961¢ de makezagoneke liberal té ¢ékirin {1 édi ré li ber wesangeriya Kurdi vedibe.
(Mcdowall, 1996: 16)

Di vé serdemé de ne tené di nav Kurdan de her wiha di nav Tirkan de ji bayé
sosyalizmé dibaye. Ev ¢ina proleter a Kurdan ideolojiya sosyolizmé nas dike @ di
avakirina nasnameya Kurdi de sosyalizm roleke sereke dilize. Ji ber sekularizas-
yon @ makezagona liberal, komeke rewsenbir a Kurdan derdikeve holé. Ew koma
rewsenbir édi ji axa 0 séxén Kurdan bétir pésengiya nasnameya Kurdan dikin.
(Yavuz, 2007: 9) Di vé serdemé de ji meseleya zimané Kurdi di nav konteksa we-
laté Sovyetistané de té nirxandin @ gelek caran minakén Sovyetistané tén dayin @
niqasén li ser ziman @ edebiyata Kurdi disa di ¢aroveya pratikén li Sovyetistané
téne nirxandin. (Tirkmen, Ozmen, 2013: 77-84) Heger em bi gisti rojname @ ko-
varén vé serdemeé binérin, besik em ¢é bibinin ku zimané wan wesanan bi Tirki ye.
Lébelé naverok bétir bi mijarén politik én li ser Kurdan hatine xemilandin. (Mal-
misanij, 1992) Ev rews heya darbeya 12¢ lloné berdewam dike i li gor serdema ne-
tewe dewleté wesangeriya Kurdi bétir berbicav dibe. Lé di wan wesanan de zimané
serdest ne bi Kurdi ye berevaji wé bi Tirki ye.

Pisti vé asté darbeya 12¢ Tloné ¢é dibe @i disa Kurd bi gelek zilm @ zordariyan re
ribirt diminin. Gelek serok @ rewsenbirén Kurdan téne girtin. (Mcdowall, 1996:
17) Ziman @ wesanén Kurdi bi awayeki fermi téne qedexekirin @ édi tu derfeta
wesangeriya Kurdi namine. Di vé navberé de gelek réxistinén Kurdan én politik
tesfiye dibin, mecbitir diminin ku derkevin derveyi welat. Li Kurdistané weke réxis-
tineke leskeri @ politik tené PKK dimine. PKK lez dide xebaté xwe yén leskeri
cara yekem li Ertth G Semzinané galakiyén xwe yén ¢ekdari pék tine. Pisti vé asté
dozaja sideté her ku dige pés dikeve. PKK di wé iddiayé de ye ku hema ¢inén
bindest én ku hévi &t nasnmeyén xwe neteweyi wenda kirine ji bin desthilatdariya
emperyalist derxine. Her ku dige aligirén PKKé zéde dibin ligel vé yeké ji dozaja
sideté ji zédetir dibe G di salén noti de di navbera PKK @ artésa Tirk de serén heri
dijwar digewimin (Tiirkmen, Ozmen, 2013: 442-444).

Helbet dewleté édi fém kir ku bi tena seré xwe sidet tu careseriyé nayine ji
bo pirsgirika Kurd. Loma di vé serdemé de ji bo careserkirina pirsgiréka Kurd
hewldanén politik derketin holé. Ev hewldanén politik ji disa heri zéde xwe di
qada zimén de dida der. Wek gaveke eréni ji héla dewleté ve cara yekem bi saya
Serokvezir Turgut Ozal di sala 19911 de, di parlemantoya Tirki de gantina 2932yan
té qebutl kirin @ ré li ber wesangeriya Kurdi vedibe. Ji bili qadén fermi bi taybeti
di qada perwerdehiyé de zimané Kurdi bi awayeki azad dikare bé bikaranin. (Mc-
dowall, 1996: 18). Pisti vé asté gelek kovarén weki Ntbihar, Rewsen (i Rojnameyén
weki Welat, Welaté Me, Azadiya Welat dest bi wesané kirine. Nivisandin € we-
sanén Kurdi her ku ¢t zéde baye.

Di sala 1999an de berendamiya Tirkiyeyé ya Yekitiya Ewropayé té qebulkirin.
Ewropa nexseriyeké datine ber Tirkiyeyé. Ji vé rojé siin de di qada mafén ziman
de gelek pésketin ¢é dibin. Di sala 2002yan de bi qantineké ré li ber wesanén tele-
vizyonén Kurdi vedibe i gelek qedexeyén din én li ser ziman @ ¢anda Kurdi téne
rakirin. Radyo 1 televizyonén Kurdi dest bi wesané kirine. Qursén Kurdi yén tay-
bet di bin bané saziyén civaki de hatine vekirin. Di sala 2009an de TRT 6 dest bi
wegané kir, besa Kurdi li Zaningehén Mérdin &t Miisé dest bi perwerdeyé kirin. Edi
em dikarin bibéjin ku xwendin @ nivisandina bi Kurdi normalize biye. Bi tevahi
nebe ji politikayén netewe-dewleté én hisk ji holé rabtine. Lé ew nayé wé wateyé
ku marjinalizekirina zimané Kurdi ji holé rabtiye. Cimki her¢end di waré fermi
de gelek gedexekirin ji holé rabitibin ji ji gelek aliyén civaki @i abori ve Kurdi zima-
neki marjinelizekiri ye. Cimki heya niha ji ré li ber perwerdeya bi Kurdi nehatiye
vekirin. Her ¢end di dibistanan de weke derseke bijarte dersa Kurdi hatibe dayin
ji. Ew ders di gelek deveran de béyi mamosteyén Kurdi té dayin, ev ji dibe sedema
gelek gengesiyan. Heta di hin deveran de kesén ku bi Kurdi hi¢ nizanin dikevin van
dersan, loma ji gelek zarokén ku vé dersé distinin naxwazin careke din vé dersé
bistinin. Bo nimtine li Amedé ku weki paytexta politik aa Kurdan ji té zanin dersa
Kurdi rasti eleqeyeqé zéde nayé. Daneyén jérin ji Gerinendeya Perwerdeya Netewi
ya Bajaré Diyarbekir hatine stendin @ vé angasta me ji pistras dikin.

Serdema Serdema Serdema
2012-2013an 2013-2014an 2014-2015an
Bilisim : Matematik 20710 Matematik 6241
Teknolojileri Uygulamalar1 95 Uygulmalari 5034
Kuran Kerim Kurani Kerim { 25637 Hz Muhammedin {31772
: : Hayat1 H

Matematik Hz. Muhammedin .
Uygulmalar 21997 Hayat: 22661 | Yabana Dil 28817

Ev dane pistrast dikin ku dersén mina matematik @i zimané biyani ji ber feydeyé
wan én abori @ civaki bétir eleqeyé dibinin. Lé ji ber ku zimané Kurdi li Tirkiyeyé
hin ji ne xwediyé statuyeke siyasi @ ¢andi ye zéde eleqeyé nabine. Her ¢end hin sa-
ziyén civaki weki ensitit(iya Kurdi ya Stenbolé G saredariyén BDPyi ji bo parastina

zimané Kurdi di nav hewldané de bin ji, ev hewldan bi tena seré xwe téré nake.
Cimki zimané fermi li Tirkiyeyé zimané Tirki ye @i keseki ku bixwaze kareki bi dest
bixe divé Tirki bas bizanibe. Di hem@ qadén fermi @i abori de zimané desthilatdar
Tirki ye. Lé zimané Kurdi bi xwe ne zimaneki xwedi bazar @ perstij e. (Opengin,
2011: 110) Heger em bi kurtasi bibéjin zimané Kurdi weki zimané minoriti di ser-
dema hilwesandina netewe dewleté de ne bi awayeke fermi be ji ji aliyé civaki,
candi, abori ve hatiye marjinalizekirin.

Zimané Kurdi ne tené di dibistanan de di heman demé de li gund @ bajaran ji
ne xwedi prestij e. Di serdema netewe dewleté de her ¢end zimané Kurdi ji gadén
fermi hatibe qewitandin ji di nav civaké de zimané serdest Kurdi btiye. Lé bere-
vaji vé yeké iro em di gelek saziyén fermi de rasti sopa Kurdi tén. Bo nimine di
dibistanan de Kurdi heye, di televizyonan de Kurdi heye, wesanén bi Kurdi hene,
gelek saredariyén BDPé xebatén xwe bi duzimani dikin. Lé ew naye wé wateyé
ku Kurdi pés ketiye. Cimki zimané civaké ték ¢liye. Di vé carcoveyé de Handan
Caglayan di xebata xwe ya bi sernavé Ayni Evde Ayr1 Diller de behsa vé yeké dike
0 dibéje ku hin mamosteyén ku di Malén Alikar én Perwerdeyé (Egitim Destek
Evleri) de dixebitin, digotin dema me ji dé ¢t bavén zarokan re perwerdeya zimané
dayiké pésniyaz dikir ew dudili diman @ digotin: “Em tu dahattiya zimané Kur-
di ji aliyé abori @ civaki ve nabinin.” (Caglayan, 2014: 118). Caglayan berdewam
dike @ dibéje ku cihén ku ji aliyé sosyopolitik ve pasdemayi; taxén weki Bentisen
0 Hasirliyé ku ji aliyé politik G ¢andi ve bétir xwe Kurd diditin, mamoste dema
pésniyaza perwerdeya zimané dayiké dikin, dé @ bavén zarokan bi awayeki eréni
néziki vé pésniyazé nedibiin. Li gor mamosteyan li vir problem ne zanebtina Kurdi
ye, berevaji vé problem nezanebtina Tirki ye. Cimki ji bo bidestxistina kareki bas
1 jiyaneke ¢étir bivéneve Tirki lazim e (Caglayan, 2014: 119). Sert G mercén jiyana
mirovan bir & baweriyén wan diguherine. Heger Kurdi zimaneki bazaré biya hel-
bet wan ji dé bixwestana féri Kurdi bibin. Li vir endiseyén abori derdikevin pés @i
Kurdi disa ji nav qada jiyané dir ketiye.

Li gelek deverén cithané heman endiseyén civaki @ abori hene di bikaranina
zimanén kolonyal de. Bo nimtne li Filipinan hergendi ji bo bikaranina zimané
Filipinan hin hewldan hebin ji Ingilizi her dem weke zimaneki serdest pozisyona
xwe parastiye. Disa li gor istatistikan li vi welati gelek mirov di wé baweriyé de ne
ku divé Ingilizi di dibistanan de were xwendin. Cimki li gor gelek kesan Ingilizi
zimané bazaré ye 0 béyi Ingilizi bidestxistina paserojeke bas zor i zehmet e (bnr.
Mahboob, 2012).

Lé minakén berevaji vé yeké ji hene. Bo nimiine minaka Katalanan minakeke
bas e. Pisti mirina General Franco qedexeyén li ser zimané Katalani rabti : Kata-
lani di hem@ qadén fermi de bii zimané serdest @ iro Katalani zimaneki fermi ye li
welaté Katalanyayé. Hejmara axéverén Katalani her ku dige zéde dibe 1 iro Kata-
lani édi biiye zimané bazaré. Mirov dikare minaka zimané Kubeké li Kanadayé li
veé deré zéde bike. (bnr. Garland, 2006) Lé heya vé gavé ji bo zimané Kurdi rewseke
wiha ne diyar e. Cimki her ¢end di waré fermi de hin astengiyén li hember zimané
Kurdi hatibin rakirin ji weke zimané dusttiri nehatiye qebtlkirin. Baré pésvebirina
ziman hina jili ser milén saziyén civaki ye. Ji bo dahattiyé zimané Kurdi statuyeke
fermi weki zimané Katalani divé, 1é heya niha ji tu nisaneyeke bi vi rengi tuneye.

Ji ber van sedeman e ku zimané Kurdi iro li bakur di bin xeteryé de ye. Ergin
Opengin ku li ser rewsa sosyolinguistik a Kurdi xebitiye diyar dike ku iro di nav
Kurdan de zimané serdest Tirki ye, heta di nav malbatan de ji zimané serdest zi-
mané Tirki ye. (Opengin, 136) Caglayan ji li ser vé meselé disekine @ dibéje ku pir
i kalén temenmezin ji bo ku bi neviyé xwe re tékevin nav tékiliyé xwe pigeki hini
Tirki kirine. (Caglayan, 2014: 77) Ev rews ji dide diyarkirin ku her ku dige zimané
Kurdji ji nav civaké radibe. Di vir de problema heri mezin tunebtina perwerdeya
bi Kurdi ye. Bo nimtne heger malbatén Kurdan bi hewldanén takekesi Kurdi hini
zarokén xwe ji bikin disa tér nake. Cimki hinkirina zimén pévajoyek e @ eger ev
pévajo di ciheki de qiit bibe ziman pésve nage. Di berdéla zimané dayiké de zarok
zimané serdestan hin dibin G zimané dayiké ji bir dikin. Yani zarokén duzimani di
encamé de dibin xwediyé zimané serdest ¢t ew ziman ji zimané Tirki ye (Opengin,
2011: 42). Lewra iro siyasetmedar @i rewsenbirén Kurdan ji bi awayeki hésani nika-
rin xwe bi Kurdi ifade bikin, her ku dige zimané Kurdi ji qadén civaki marjinalize
dibe, digel ku di qadén weki medya 1 ensitittiyan de Kurdi bi awayeke berbicav bé
bikaranin ji berevaji vé yeké iro kém kes di qadén civaki & abori de zimané Kurdi bi
kar tinin @ her ku digé zimané Kurdi pozisyona xwe li hember zimané Tirki wenda
dike (Opengin, 2012).

5. ENCAM

Me di vé xebaté xwest ku di nav pévajoya diroké de statuya zimané Kurdi veko-
lin. Me dit ku di serdema feodaliteyé de ji ber ku li ser zimané Kurdi patronaja mi-
rektiyén Kurdan hebiye, di vé serdemé de statuya zimané Kurdi hem ji aliyé siyasi
0 hem ji ji aliyé ¢andi ve pésketi blye. Di serdema netewe dewleté de bi avakirina
netewe dewleté @i bi hizra neteweperweriyé ve zimané Kurdi di bin zext @i zordari-
yan de maye, hem ji qada siyasi G hem ji ji qadén ¢andi G civaki marjinalize biye.

Di serdema hilwesandina netewe dewleté de bi taybeti pisti seré cthané yé du-
yemin bi sistblina hizra netewperiyé ve zext {i zordariyén li ser zimané Kurdi bi
gisti kém bine. Di vé serdemé de bi bandora sosyalizmé politikayén zimani ji di
bin bandora politikayén welaté Sovyetistané de hatine niqaskirin. Pisti salén 19901
digel ku gesedanek mezin di xwendin @ nivisandina Kurdi de ¢é btiye ji di vé ser-
demé de bétir endiseyén civaki G abori derketine pés, axaftin @i bikaranina zimané
Kurdi kémtir biye, ev ji bliye sedem ku statuya zimané Kurdi di qada civaki de tek
bige. Di rewsa heyi de statuya zimané Kurdi her ku dige marjinalize dibe @i zimané
serdest dibe Tirki. Di vé serdemé de her ¢end ji aliyén fermi ve pékutiyén ser zi-
mané Kurdi bi gisti ji holé rabtine ji ji ber sedemén civaki, ¢andi G abori statuya
zimané Kurdi di ber ték¢tiné de ye. Lewra di vé serdemé de édi endiseyén abori @
civaki bétir derketine pés.

Extended Abstract

Language status is a concept concerning about language use and language fun-
ction in terms of its cultural, political, and economical status. As a minorited lan-
guage, Kurdish language has been under pressure by colonial forces for centuries
so its status has changed politically and socially and gone through difficult process.
In this context, we are going to analyze Kurdish languages status in three periods.
First period is feudal stage which was started by invading Seljuk and Ottoman

forces in 11th century. In this period, Kurdish people were governed by emirates.
During this time, Kurdish language has a patronage, yet it did not have sufficient
prestige as there are dominant languages such as Turkish, Persian and Arabic in
Kurdistan, but yet we can say that, in this period Kurdish language had cultural
and economical status because it was used as in cultural and economical fields in
the region. Second period is nation states stage. In this period, with the influences
of nationalism, nation states came out, minorited groups like Kurdish people suf-
fered from nationalist politics. The emirates governed by Kurds were abolished as a
result of Turkish modernization process. Kurdish language had no longer patrona-
ge and was banned by Turkish state in official fields such as education, public sphe-
re, by the virtue of these reasons Kurdish language lost its cultural, economical and
politic status and it has been isolated by dominant powers in cultural economical
political fields. We can say that in this period, Turkish language has continually
taken the place of Kurdish language in cultural and economical fields and Kurdish
language has faced many challenges. Third period is deconstruction nation states
stage, which started after Second World War. In this period, nationalism lost its
influence and minorited groups’ rights such as language and cultural rights have
come to be prominence. Some European countries accepted European Charter
for Regional of Minorited Languages to improve minorited languages. Turkey as a
candidate country to The European Union had to also carry out some democratic
initiative to entry the Union. Both the democratic initiative and increasing violen-
ce events between Partiya Karkeran Kurdistan (PKK - Kurdistan Workers Party)
and Turkish Army forced Turkey to aceppt some cultural and linguistic rights for
Kurdish people. There is no specific bans on Kurdish language in social and cultu-
ral fields except for jurisdiction in this period. However there is no politic and eco-
nomical status for Kurdish people. In this period, economical and cultural worries
has dominated among Kurdish people. Kurdish language is not used as a medium
of instruction in Turkish education system and the situation gives rise Kurdish pe-
ople to abandon using Kurdish in cultural and economical fields. Kurdish children
receive training in Turkish and they can also speak Kurdish outside classroom. Be-
cause of this education system, Kurdish children are assimilated and they continue
to lose their mother tongue. As a consequence, we can say that in this period, the
bans on Kurdish language has been partly removed by Turkish states, but it is not
enough to improve Kurdish language status because the most important dimensi-
on to improve a language is to use a language as a medium of instruction. Despite
the fact that there are elective Kurdish courses in Turkey, this is not enough be-
cause Kurdish teacthers are not appointed and as a result of this, even those who
choose elective Kurdish lessons are not able to take them. As a result of these, they
are forced to choose other elective modules. In short, the current situation give rise
to lose Kurdish cultural, language and economical status.

